
DIFERENZAS ENTRE O LIBERALISMO DOUTRINARIO F O DEMOCRATICO.

O Liberalismo doutrinario conta en Espafia, durante o reinado de Isabel II, como principais representantes cos Partidos Moderado e Progresista. Ainda
que con diferencias notables (Moderados a favor da soberania compartida e progresistas, nacional; moderados, alcaldes designados polo goberno,
progresistas, alcaldes elixidos; Moderados, Senado elixido polo Rei, progresistas, Senado electivo...) ambos concordan nos principios do Liberalismo
doutrinario.

Ainda que por Espafia non se espallou a vaga revolucionaria que desde Paris se espallou por Europa en 1848, en 1849 vaise fundar o Partido
Demdcrata no que podemos destacar a figura de José Maria Orense, como un dos seus principais representantes e fundadores. No seu manifesto do 6
de abril de 1849 o Partido Progresista Democratico expuiia os seus principios doutrinais.

Ainda que ambos liberalismos representan a superacion do Antigo Réxime, o fin do Absolutismo, a
defensa dos dereitos e liberdades dos homes, o predominio da burguesia na nova sociedade de
clases... as diferenzas entre ambos son notables en canto o sistema politico, a relacion e
configuracion dos poderes, a aplicacion dos dereitos e liberdades, as relacions Igrexa-Estado e na
consideracién do pobo, tanto na sta participacion politica como obxecto das politicas que o Estado
debe levar adiante.

En canto &s principios politicos, o Liberalismo Doutrinario avoga por unha Monarquia
Constitucional na que a soberania estea compartida entre o Rei e as Cortes cunha participacion
politica do pobo moi restrinxida, sufraxio censatario, onde queda afastado, no mellor dos casos un
95%. O Liberalismo democratico afirma a soberania nacional na sua forma democréatica que leva
asociado o sufraxio universal directo, e como sistema politico unha Monarquia Parlamentaria e
democrética a partir da vontade nacional, ou ben unha Republica (no caso espafiol, a maioria dos
democratas defenden unha Republica Federal).

O Liberalismo doutrinario concede amplos poderes ¢ Rei quen detenta o poder executivo e
comparte coas Cortes o poder lexislativo. O poder xudicial recae nos tribunais, pero non se admite o
Xuizo con xurados (os progresistas admiteno para delitos de imprenta). O Liberalismo democratico
esta a favor da rixida separacién de poderes (non compartidos), correspondendo o poder lexislativo
a un Parlamento, que tamén pode ser unicameral, 6 mesmo tempo un poder xudicial que recae nos
tribunais, como no Doutrinario, pero contempla o xuizo por xurados para todo tipo de delitos.

En canto 0s dereitos e liberdades, o Liberalismo Doutrinario asume os dereitos civis, vida,
liberdade, propiedade e liberdades como a de imprenta (os moderados restrinxenos mediante leis).
O Liberalismo Democréatico agrega que as liberdades e dereitos non s6 deben ser contemplados,
sendn garantidos. Defende a liberdade de imprenta sen ningunha traba e ademais engade por
primeira vez dereitos e liberdades como a liberdade de conciencia, de reunidn, de asociacion e o
dereito & instrucion primaria gratuita.

En canto &s relacion Igrexa Estado, o Liberalismo doutrinario, sobre todo os moderados, estan de
acordo co Estado confesional, ¢é dicir, a afirmacion da Relixion Catdlica como relixion oficial de
Espafia, mentres que o Liberalismo democréatico defende a liberdade relixiosa.

Fronte 6 centralismo, control local e escasa ou nula participacion cidada que propugna o
Liberalismo doutrinario, o Liberalismo democratico esta a prol da implantacion dunha
Administracion descentralizada e democratica: os concellos e os deputados provinciais son elixidos
polo pobo, promoven o fomento da instrucion publica e da Milicia Nacional, abolicion de
privilexios e un sistema fiscal constituido con contribucidns proporcionais & riqueza.

O Liberalismo democratico asume a necesidade de medidas que melloren as condiciéns de vida dos
cidadans, como serian a reforma dos impostos de consumos e dereitos de portas, abolicién das
quintas, creacion de escolas gratuitas e a culminacion da desamortizacion.

